
Da la Frata, daur dal cja-
scjel, par riva a San Roc, tal
borg dai ufiei, la strada 'l &
curta (ancia se si clama Lun-
gia) e par chist fat nualtris
mularia dal Clanz, slargiant
plane, planc, lis nostris esplo-
razions ti jarin rivaz a scu-
viarsi chista biela contrada
gurizana, la plui furlana da
la zitat.

Par la veritat, la prima vol-
ta che sin rivaz a San Roc, 'l
& stat tignint daur a la banda
di musica di Guriza, che in
ta zornada di Pasca, dopo di
ve sunat par la prucission da
la Capela, che si tigniva a lis
sis di matina, ti lava a suna
ta che di San Roc che sco-
menzava a lis siet e mieza.

La banda «civica» passava
via Daur dal Cjascjel, pa la
Ciasa Rossa (dula che jara
un ostaria cun tun grant or-
chestron automatic, che fun-
zionava cun tuna flica), par
la via dal Rovere, clamada
cussi par via di un grant rol
che cresseva, prima da la pri-
ma guera, davant da la ciasa
dal Nisi Paulin, tant grant
che tre omps no ti rivavin
brazzalu (ué la strada 'l &
spacada in tre: via Kravos.
via Kugy e via Blaserna), par
la via Lungia (che si ja cla-
mat ancia via Macalle), fin a
riva in plaza a San Roc, da-
vant da la glesia.

In che volta, devi
dius, nualtris mui

propri
no jarin

staz tant impressionaz dal
fat che chist borg jara propri
dut furlan; la nostra curiosi-
tat jara stada dismota plui-
tost dal fat che propri tra la
glesia di San Roc e la plaza
San Antoni si ciatava, e si
ciata ancimo ué, magari miez
bandonat, il ciamp sportif co-
munal, in che volta clamat
«Baiamonti», nom che jara
simpri in ta bocia di me pari
quant che a ciasa contava i
faz e lis storis da la «Pro
Guriza», cui zujadors viennés
Maner e Bernt, cui terzins
Duo e Gruden, ecc. opur con-
tava di ve viodut i cosacs cun
lis giachetis plenis di ala-
mars che ti corevin, cun lis
spadis fur, su e ju pal ciamp
cun biei ciavai neris e arci-
mo dal timp tal qual ti riva-
vin da Triest i marciadors o
chei dal zir d'ltalia che faze-
vin la tapa a cronometro Trie-
st-Guriza che un an, mi ri-
cuardi, la veva vinzuda il co-
ridor Valletti.

Fato sta, apena che pode-
vin ti corevin a San Roc o
passant par la via Lungia o
pal Ciascjel, plaza Domo, via
Vogel (ué Baiamonti), par la
a viodi se che ti fazevin in
ta chel ciamp che, par nual-
tris, ti jara come una glesia,
dula che ti zujavin i zujadors
granc’, chei da la «Pro Guri-
za», che tai ains dal trenta ti
veva una fuarta squadra di
balon o chei da la «Ginasti-

ca» che contavin tra lis lor
filis tanc e tanc' campions.

Se po ti rivavin la dentri,
oltre la ret, vevin di se van-
tasi cui amis e quant che
duc' nualtris, tal mes di mai,
dovevin la, a fa il «sagio»,
nus pareva cui sa se di fa
cun che puora ginastica che
fazevin davant di tanta int
(squasi duc' parinc'). Nus
pareva cui sa se roba di fa
coo ti sfilavin in ta pista cun
la maiuta blancia cun scrit
in neri sul pet «Gorizia».

Ma lassand da banda chi-
sc' ricuars sportifs devi con-
taus alc sul borg di San Roc
e su la so storia e su la so
anima furlana, mantignuda in-
tata par tanc secui e dome
cumo in pericul di sei sote-
rada per via da la int gnova
vignuda a sta tal borg stes
e ta che di Sant'Ana, cressut
intor e sote di chel di San
Roc come un fonc di chei
maz.

Il borg, tal principi, ti veva
dome pocis ciasis mitudis
dongia a una capela, dedica-
da a San Roc e San Seba-
stian, fata fa da Febo, Zuan
e Nicolo Da la Tor, intor dal
1497, capela che jara stada
consacrada, cul so altar di
len, da Pieri Carlo di Caorle,
viciari dal patriarcia Grimani
(1500). Altris ciasis jarin vi-
gnudis su lunc la strada che
puartava a Guriza, in plaza
Rabata, strada che si clama
ancia ué via Parcar.

| abitans dal luc, clamat
una volta «contrada soto la
tor» (che sares stada la puar-
ta di Guriza cognosuda cul
nom «puarta dal Carso», par
dula che jentrava in zitat la
int da lis vilis scavis dal Vi-
pau e dal Ciars, int che cla-
ma ancimo ué il puest «Pod
turnik»), jarin duc' contadins
che ti lavoravin chei ciamps
di tiara buna e grassa, dula
che I' aga no ti manciava e
dula che ti rivavin a tira fur
dutis lis verduris che gi oco-
revin ai gurizans da la zitat
alta (ciascjel) e a chei da la

bassa (plaza Domo e Ra-
scjel).

Propri par chist fat, io pen-
si, la int dal luc 'l & stata so-
ranominada <ufiei». Parzé che
ti fazevin ufiei boins di chei
par fa la bruada e chista 'l
e una storia sigura, stant il
fat che lis patatis a Guriza
son vignudis apena tal 1772
par merit da la imperial «So-
cietat Agraria», che ti veva
i ciamps sperimentai «ju par
la vila» a levant, viars il po-
meri di San Pieri, tra la via
Toscolano e la via Scuela A-
graria.

Di chista banda, cul timp,
la via si jara slargiada, su par
la via Lungia, par I' Androna
dal Poz o Daur dal Pozzut,
come che la clamavin par un
laip (1) che serviva pal be-
stiam e ancim0 par la via
Scuela Agraria e la via To-
scolano fin sul San Marc du-
la che i sanrocars ti vevin i
boscs pai pai e pal legnam di
ardi.

Par la veritat chei che sta-
vin di chistis bandis jarin so-
ranominaz «ufiei cun la coda»

La capela, plui in devat,
veva fati puest a una glesia
plui granda, fata tal 1640, apr
un voto dai gurizans a San
Roc par la grazia conzeduda
di vé superat la pesta dal
1623. La glesia, prima anci-
mo di sei finida, jara stada
consacrada, insieme cul gnof
altar di marmul, dal vescul
di Triest Pompeo Coronini
(1637).

Davant da la glesia si viar-
zeva un poz che dava |’ aga a
squasi duta la vila e che jara
clamat il «poz dal patriarcia»,
Chist poz dovares sei stat in-
tor dal puest dula che il 25
di avril dal 1909 Toni Lasciac
Bey (sanrocar, capo architet
dai palaz reai dal stat egizian)
ti veva fat fa una fontana di
piera a forma di obelisco,
che butava fur una buna aga
corinta e che ancia ué si pol
viodila, magari spuestada
plui in la.

Che San Roc sedi una con-
trada un poc special rispiet
a lis altris 'l & fazil capi parzé.
Duta Guriza '| & fata di un
insieme di tanc borgs, prima
stacaz un da l'altri e cun tra-
dizions e costums diferenz
(2), borgs che si son tacaz,
un poc a la volta, al centri
aministratif che si veva for-
mat parsora e soto dal Cia-
scjel. San Roc ti jara simpri
restat un poc distacat par via
da la braida dai Lantieri, pro-
pri da chel terén dula che do-
po la prima guera jan -fat il
ciamp sportif comunal cun
tuna tribuna di len su la via
Parcar e la gnova strada di

via Lantieri che unis plaza S.
Antoni cun la plaza San Roc.
Par chist motif i sanrocars
jan ué un altra umanitat, da
la carateristica duta contadi-
na (dula che mi cognosi an-
cia jo), e par chist fat jan po-
dut vivi plui unis e conserva
plui a lunc i usos e i costu-
ms e soradut la marilenga.

E cumo par fini di contaus
la storia dal borg us disarai
ancimo che da la granda pru-
cission fata tal 1683 par rin-
grazia ancimo una volta San
Roc par la fin di che granda
pesta che ti veva fat muri
squasi un miar di personis
tra Guriza e pais dintor. Qua-
trimil personis jarin convignu-
dis tal borg par chista pru-
cission e somea, par sintut
di, che in ta che ocasion fi
vevin fat una medaja di plomp
pal cuel cun su la scrita:
«Sancte Roche contra pe-
stem, ora pro nobis, 1682».

Dal '800 'l & di di che il
borg si ja ancimo ingrandit;
son stadis sistemadis lis
stradis, spezialmentri che di
via San Pieri, che scomensa
in via Tre Re (XXIV maggio)
e che puarta ta la vila dal
stes nom. Ué si clama, fin
che resta in ltalia, via Vitto-
rio Veneto. Dopo il 1900 su
chista strada 'l é stada co-
struida una gnova tramvia
che puartava dal Corso fin
a San Pieri, cun tuna ferma-
da propri davant di via Cano-
nica (via Veniero) a un pas
da la plaza di San Roc e si
pol ben capi cun se benefizi
pal borg.

Tal stes secul 'l & stat sia-
rat il simiteri che jara sul
sagrat da la glesia e a la gle-
sia stessa, su proget dal Bri-
sco, '| & stada fata una gno-
va fazada. Parsora a |" Andro-
na dal Poz, a flanc da la vila
Bockman ‘| & stat costruit il
seminari Minor, chel grant
palaz cun tuna tor curta che
sovrasta il panorama di Gu-
riza par cui che la ciala dal
sud.

In ta prima guera dut il
borg ja patit un grum di dans,
spezialmentri tal puest cla-
mat «ju par la vila» dula che
son stas ancia fuarz combati-
mens, ma su chist fat 'l &
mior lei il libri dal Camillo
Medeot, stampat [altri an,
che puarta un diari inedit da
la mestra Lucia Bertolotti.

Ta seconda il ciamp sportif
‘& stat doprat par |'amasso
dal bestiam e tal 8 setembar
dal '43 come centri di racol-
ta dai soldaz sbandaz.

(1) vascuta di piera, come ches
pai purzei.

(2) par esempli i contadins di
San Roc ti usavin un ciapiel a fal-
da largia e invezi chei dal Zingrof
ti dopravin una spezie di cuful che
someava a un pan di sucar.



